
NAMMINERSORNERULLUTIK OQARTUSSAT   GRØNLANDS HJEMMESTYRE  

Kulturimut, Ilinniartitaanermut, Ilisimatusarnermut Ilageeqarnermullu Naalakkersuisoq 

Landsstyremedlem for Kultur, Uddannelse, Forskning og Kirke 

Inatsisartunut ilaasortaq 

Astrid Fleischer Rex 

Demokraatit 

   

  

 

Astrid Fleischer Reximut, Demokraatineersumut akissut, Ilimmarfimmut 

tunngasoq 

Inatsisartunut ilaasortaq Astrid Fleischer Rex, Demokraatineersoq Naalakkersuis-

unut arlalinnik apeqquteqaateqarpoq imatut akineqartunik: 

 

1. Ilimmarfiup piginnaasai qanoq ittuuppat? Paaserusunneqarpoq ilinniar-

tunut qassinut ilinniartitsisunullu qassinut inissaqarnersoq. 

 

Ilimmarfimmut tunngatillugu ingerlatsinikkut sanaartukkatigullu aningaasaqarnikkut 

naatsorsukkat pillugit nalunaarusiami Inatsisartut 2001-imi upernaakkut ataatsimi-

innissaannut suliarineqartumi  makku allaqqapput Ilimmarfimmut ilanngunneqar-

tussatut pilersaarutaasut: 

  

 

ukioq 2000 ilinniakk.ingerlats. sulisut

Ilisimatusarfik 90 20

ISI 47 10

TI 7 4

Katillugit 144 34  

 

 

Inatsisartut 2006-imut aningaasanut inatsisaanni 2006-2009-mut tamarmiusumut 

ilinniarfinni pineqartuni kisitsisit atuuttut makkuupput: 

 

 

AI 2006-2009 Uk.kaaj.atuartut sulisut

Ilisimatusarfik 100 24

ISI 40 10

TI 8,4 3

Katillugit 148,4 37  

                                                                                                                           

 

2009 tikillugu missingersuusiorfiusumi suliassatut naatsorsuutigisat pineqarput 

ataatsimut isigalugit ukioq 2000-imi pilersaarutit aallaavigalugit amerlassutsinut 

naapertuuttut. 

2. Qanoq ilimagineqarpa Ilimmarfimmi atualersussat qassiunissaat? Ilinnia-

lersussat taamak amerlassusillit qassinik ilinniartitsisoqassappat? 

 

Ilimmarfimmi ilinniagaqarfinni assigiinngitsuni pisinnaassassat annertussusilerner-

anni naatsorsuutigineqarpoq illuutip atuutilerneraniit ukiut 10 ingerlaneranni ilinnia-

rtut amerlatsikkiartuaartinneqassasut 195-inut naatsorsuullugit piffissamullu piler-

saarusiorfiusumut sanilliullugit 35% missaannik amerleriartinneqassallutik takussu-

tissiami matumani allassimasutut:  

 

Ilimm.pisinnaasai ilinniagallit sulisut

Ilisimatusarfik 130

ISI 45

TI 20

Katillugit 195 46  

 

Maluginiassallugu pingaaruteqarpoq Ilimmarfimmi ilinniartitaanerit ataasiakkaat 

agguarsimanerat apeqqutaanngimmat pissutigerpiarlugu sanaartukkatigut aaqqis-

suussaannikkullu ataatsimut atugassarititaasut inuiaqatigiinni pisariaqartitat allan-

nguutaasa iluarsiiviginissaannut ilinniagaqarfiit ataasiakkaat pisinnaassusii 

naleqqussarneqarnissaat ajornartinngimmassuk. Tassa ilinniartitaanermi immik-

koortumi ataatsimi ilinniartut annikinnerusumik ikilisissinnaanerat illuatungiler-

neqarsinnaammat init atuarfiusussat ilinniartitaanerni allani ilinniartut amerlisinnis-

saannut atorneqartussanngortinnerisigut.  

 

Aammattaaq kalaallit ingerlaqqiffiusumik ilinniarfii allat arlallit aaqqissuussaanikkut 

Ilimmarfimmut ilanngutitinneqarsinnaapput, inissatiguunngitsorli. Matumani 

pineqarput Ilinniarfissuarmi ilinniartitsisunngorniat ilinniartitaanerat kiisalu Ilinniarti-

taanernik ilisimatusarnermut Inerisaaviup Instituttia. Siunissarlu ungasinnerusoq 

isigalugu ilanngunneqassapput Nuummi Peqqissaasunngorniat Ilinniarfiat, Ilulissa-

ni Isumaginninnermut Ilinniarfik immaqalu aamma Sisimiuni oqalutsitut nutserisutul-

lu ilinniartitaaneq. Tassa ilinniartitaanerit taakku aqqissuussaanikkut Ilimmarfimmi 

instituttitut ilanngutitaasinnaapput, kisianni init ilinniarfiit Ilimmarfiup illorsuartaanut 

nuunneqassanatik. 

 

 

Inussiarnersumik inuulluaqqusillunga 

 

 

 

Doris Jakobsen 

Naalakkersuisunut ilaasortaq 

